KEMENTERIAN PERUMAHAN
DAN KERAJAAN TEMPATAN

SIARAN MEDIA

IPOH JADI TUAN RUMAH PERSIDANGAN PEMBINAAN
DAN PERUMAHAN MENTERI ASEAN-CHINA 2026, PACU
PEMBANGUNAN MAMPAN

PUTRAJAYA, 29 Julai 2026 - Malaysia menerusi Kementerian Perumahan dan
Kerajaan Tempatan (KPKT) akan menjadi tuan rumah ASEAN-China Ministerial
Roundtable on Construction and Housing (ACMROCH) 2026 atau Persidangan Meja
Bulat Peringkat Menteri ASEAN-China mengenai Pembinaan dan Perumahan yang
berlangsung di AC Hotel by Matrriott, Ipoh, Perak dari 31 Julai hingga 2 Ogos 2026.

Bertemakan “Bandar Mampan, Perumahan Berkualiti, Komuniti Bersatu Padu”,
persidangan ini bakal menghimpunkan Menteri, pegawai kanan kerajaan, pembuat
dasar serta delegasi Negara-Negara Anggota ASEAN dan Republik Rakyat China
bagi membincangkan usaha memperkukuh kerjasama strategik dalam sektor
pembinaan, perumahan dan pembangunan bandar yang lebih mampan, inklusif dan
berdaya tahan.

Menteri Perumahan dan Kerajaan Tempatan, YB Tuan Nga Kor Ming berkata,
“‘Malaysia berbesar hati menjadi tuan rumah ACMROCH 2026 sebagai platform
strategik untuk memperkukuh kerjasama ASEAN dan Republik Rakyat China ke arah
pembangunan bandar mampan, penyediaan perumahan berkualiti serta pembinaan
komuniti yang lebih bersatu padu demi kesejahteraan rakyat.”

‘Pada tahun ini, Ipoh dipilih sebagai tuan rumah bagi mengetengahkan potensi
bandar-bandar sekunder sebagai model pembangunan bandar yang mampan, inklusif
dan berdaya huni. Ipoh merupakan sebuah bandar yang berjaya mengekalkan
keseimbangan antara pembangunan moden, pemeliharaan warisan serta
kesejahteraan komuniti.

“Melalui penganjuran ini, kita mahu membuka potensi sebenar Ipoh sebagai destinasi
bertaraf antarabangsa yang mampu menarik lebih banyak pelaburan, pelancong dan
bakat dari seluruh dunia,” tambah beliau.

Penganjuran ACMROCH 2026 mencerminkan komitmen Malaysia untuk terus
memperkukuh kerjasama serantau yang praktikal, inklusif dan berorientasikan
tindakan. Persidangan ini turut menjadi platform penting untuk memperluas jaringan
kerjasama ASEAN-China, merangsang perkongsian pengetahuan, teknologi dan
inovasi serta merangka penyelesaian bersama bagi menangani cabaran urbanisasi,
perubahan iklim, peningkatan kos sara hidup dan keperluan menyediakan
perkhidmatan bandar yang lebih cekap dan berkualiti.

ACMROCH 2026 memberi penekanan kepada tiga (3) dimensi utama kerjasama
ASEAN-China iaitu :

i) Kerjasama antara kerajaan diperkukuh menerusi perkongsian dasar,
pengalaman institusi dan amalan terbaik dalam bidang pembinaan, perumahan
serta pembangunan bandar;

i) Kerjasama antara industri akan diperkasa menerusi pemindahan teknologi,
inovasi dan penyelesaian praktikal bagi menyokong pembangunan bandar dan
penyediaan perumahan yang cekap tenaga, berdaya tahan serta memberikan
nilai terbaik kepada rakyat; dan

iii) Kerjasama antara bandar diperkukuh melalui perkongsian pengalaman dan
amalan terbaik antara bandar bagi memperkukuh pembangunan komuniti yang
inklusif, berdaya huni dan bersatu padu.

Sebagai negara tuan rumah ACMROCH 2026, Malaysia komited untuk terus
memainkan peranan sebagai pemudahcara dalam memperkukuh kerjasama ASEAN-
China menerusi dialog strategik, perkongsian pengetahuan dan pelaksanaan inisiatif
bersama yang mampu menghasilkan penyelesaian praktikal kepada cabaran
pembangunan bandar masa kini.

KPKT yakin penganjuran ACMROCH 2026 bukan sahaja akan memperkukuh
hubungan ASEAN-China, malah menjadi pemangkin kepada pembangunan bandar
yang lebih mampan, penyediaan perumahan berkualiti serta pembentukan komuniti
yang inklusif, berdaya tahan dan sejahtera demi manfaat rakyat di seluruh rantau.

#MalaysiaMADANI
#Kesejahteraan
#StrongerTogether
#DemiPertiwi
#UnityInDiversity
#RancakkanMADANI

Kementerian Perumahan dan Kerajaan Tempatan (KPKT) terdiri daripada lapan (8) Jabatan/agensi
kerajaan iaitu 1.Jabatan Bomba dan Penyelamat Malaysia, 2. Jabatan Perumahan Negara, 3.
Jabatan Kerajaan Tempatan, 4. Jabatan Pengurusan Sisa Pepejal Negara, 5. PLANMalaysia, 6.
Jabatan Landskap Negara, 7. Tribunal Perumahan dan Pengurusan Strata dan 8. Institut Latihan
Perumahan dan Kerajaan Tempatan. Agensi lain di bawah KPKT ialah Solid Waste Corporation
Malaysia (SWCorp), Urbanice Malaysia, Syarikat Perumahan Negara Berhad (SPNB) dan
Perbadanan PR1MA Malaysia (PR1MA).

Dikeluarkan Oleh :
Unit Komunikasi Korporat
b.p. Ketua Setiausaha
Kementerian Perumahan dan Kerajaan Tempatan
Telefon : 03-8891 5555 | Faks : 03-8891 5557 | E-mel media.ukk@kpkt.gov.my

